
Corina Casanova fa bilantscha

Suenterotgonns scochanceliera federalaha
Corina Casanova demissiunà per la fin da
l'onn. En il discurs cun Rico Valär dat ella
in sguard enavos e fa ina bilantscha da ses
temp d'uffizi. Ella raquinta da muments
difficils, declera tge ch'ella ha cuntanschì
e dat invista en las incumbensas da la
chanzlia federala. La dunna grischuna da
59onns è oriunda da Ruschein eTarasp ed
ha cumenzà sia carriera tar la Confedera-
ziun avant 23 onns, suenter avair lavurà tar
la Crusch cotschna. Ella è stada collavura-
tura persunala dals cussegliers federals
Flavio Cotti e JosephDeiss ed è entrada en
la chanzlia federala l'onn 2005 sco vice-
chanceliera dad Annemarie Huber-Hotz.
Ella è vegnida elegida dal parlament sco
chanceliera federala ils 12 da december
2007, il medem di sco Eveline Widmer-
Schlumpf en il cussegl federal.

